ИЗВЕШТАЈ

Од службено патување во ООН – Њу Јорк, САД
“Врховните институции за ревизија  прават разлика: Ревизија на спроведувањето на  милениумските цели за одржлив развој“ 

одржан  22-23 јули 2019 година во Седиштето на ООН во Њу Јорк, САД
  
Настанот беше организиран од Одделот за економски и социјални прашања на Обединетите нации (УНДЕСА) и Иницијативата за развој на ИНТОСАИ (ИДИ) и целиот настан се одвиваше во Салата за конференции 1 Седиште на Обединетите нации.
Учесници од Државниот завод за ревизија на РСМ: 
· Насер Адеми, заменик главен државен ревизор

· м-р Александар Поповски, генерален секретар
Кои се целите за одржлив развој?
Целите за одржлив развој (SDG), познати и како Глобални/милениумски цели, беа усвоени од сите земји-членки на ООН во 2015 година како универзален повик за акција за ставање крај на сиромаштијата, заштита на планетата и обезбедување дека сите луѓе ќе уживаат мир и просперитет до 2030 година. 
17 SDG цели се интегрирани - односно дејствувањето во една област ќе влијае на резултатите во другите области и дека развојот мора да ја балансира социјалната, економската и одржливоста на животната средина.

Преку ветувањето на ООН дека „нема да се остави никој зад“ а особено „нула“ сиромаштија, глад, СИДА и дискриминација врз ранливите категории, жените и децата.

Креативноста, знаењето, технологијата и финансиските ресурси на целото општество се неопходни за постигнување на целите за одржлив развој  во секој контекст.





















Како водечка агенција за развој на ООН, УНДП е добро подготвена да помогне во спроведувањето на целите преку   работа во околу 170 земји и територии и ги поддржува земјите во постигнување на целите преку интегрирани решенија. Денешните сложени предизвици - од распространување на ширење на болести до спречување конфликт - не можат да се решат во изолација.  
Постигнување на одржливите цели бара партнерство на владите, приватниот сектор, граѓанското општество и граѓаните за да се осигури дека се остава подобра планета за идните генерации.
Во тој дел ВРИ не се исклучок.
Претставници од другите земји:

На  работилницата, покрај претставници од Државниот завод за ревизија, беа присутни претставници од над 100 ВРИ од светот. 
На дводневниот настан беа разгледани повеќе значајни аспекти на придонесот на ВРИ, а особено дека:

Врховните институции за ревизија се уникатно/единствено позиционирани на начин што тие можат да промовираат ефективно јавно управување, да ја зајакнат ефикасноста на јавната администрација, да помогнат во подобрувањето на резултатите од развојот и да промовираат доверба во властите - сите клучни состојки за успехот на „Агендата на ООН за одржлив развој – 2030“ година.

Всушност, заедницата на сите ВРИ институции (ИНТОСАИ) е „клучен играч“ во пошироката меѓународна заедница на институции од јавниот сектор чии практики (ревизии) и тоа како се развиваат во спроведувањето на Агендата за одржлив развој па во таа смисла настанот во Њу Јорк е своевиден форум што ги поврзува ревизорите во меѓународната заедница. 
Беше истакнато дека во првите четири години од спроведувањето, воспоставувањето и одржувањето дијалог меѓу сите релевантни чинители од оваа област кои учествуваат во реализацијата на милениумските цели на светската заедница за одржлив развој ќе биде клучно за проценка на напредокот, прилагодување на курсот кога е потребно и мобилизирање на националните институции и засегнати страни.

Беше назначено дека во  2017 и 2018 година, во континуитет се разменувани искуства од ревизиите на ВРИ кои имаат допирна точка со целите на одржлив развој. 
Презентациите и искуствата по темите согласно агендата (подолу) овозможуваат дисеминација на лекциите од овие ревизии, особено на национално ниво, каде што тие можат да им помогнат на владите да ги прилагодат своите институционални аранжмани, ресурси и рамки за набљудување за спроведување на целите на одржлив развој, и тоа во полето за евалуација на разни владини агенции, (think-thanks) тинк-тенкови, академската заедница и други - со цел да се зајакнат   колективните знаења за овие теми.

Некои  Врховни ревизорски институции   веќе започнаа да вршат ревизија на специфични цели за одржливо развој како национални или паралелни ревизии, а многу други планираат да го сторат тоа во наредните години. 
Вториот ден од настанот беше посветен на размена на мислења за тоа како може да се стори тоа и како може да се поддржат индивидуални ВРИ при спроведување на вакви ревизии бидејќи истите создаваат додадена вредност во смисла што имаат потенцијал да заклучат дали се постигнати конкретни успеси или се утврдени слабости кај националните влади. Несомнено, во некои земји покрај ВРИ има и многу други субјекти/институции што ќе преземаат слични анализи како дел од нивната работа - без оглед дали се научни институции или можеби владини тела / министерства и агенции но не постои ризик од подвојување во услови кога се утврдени 17 клучни и 169 потцели во рамките на одржливиот развој.

Врховните институции за ревизија, заради своите мандати, имаат пристап до широк спектар на извори за кои индивидуалните владини агенции/тела па и академската заедница не се во состојба да ги користат.  Всушност, ВРИ во дадена земја може да спроведе ревизии на различни цели со користење на иста генеричка методологија  и ова ќе одлична компарабилност што ќе биде многу корисно при проценка на напредокот во целиот пакет на остварување на милениумските цели за одржлив развој.

Ова е причината зошто работењето на моделите/видовите за ревизија на истите   е многу важно, тоа само по себе може да ги зајакне ВРИ во сите региони на светот. 
Очекувањата се дека секоја ВРИ мора да пристапи кон директен опфат (конкретна) ревизија во таа насока и особено да ги поврзе локалните наоди и препораки во регионални и светски рамки од аспект на севкупниот придонес и тоа преку различни модели за ревизија ќе резултира во тоа повеќе ВРИ да бидат подготвени да спроведат вакви ревизии во иднина.
Врховните институции за ревизија имаат клучна улога во градењето на поцврста имплементација, системи за следење и прегледување на целите на одржлив развој и иако остануваат само 11 години до крајниот датум за реализација на агендата 2030 година. На сите влади итно им се потребни проценки за тоа што го работеле, а ревизиите спроведени од врховните институции за ревизија - фокусирајќи се на усогласеноста, како и на успешноста - можат да бидат дел од овој проток на информации.
Заедницата на ВРИ може да има реално влијание врз донесените одлуки во врска со Агендата за 2030 година што ќе го координира ООН - Одделот за економски и социјални работи кој е подготвен да  помогне во овој поглед.
